29.08.2021
Владимир Уйба аттьӧаліс Воркутаса шахтёръясӧс героическӧй уджысь да Коми Республикаӧс сӧвмӧдӧмӧ пай пуктӧмысь
Талун, моз тӧлысь 29 лунӧ, Воркутаӧ удж серти ветлігӧн Коми Республикаса Юралысь пырӧдчис из шом перйысьяслӧн лунлы сиӧм кыпыд собраниеӧ.
Владимир Уйба пасйис, мый сылы зэв нимкодь Из шом перйысьяслӧн лунӧ лоны воркутасаяскӧд. Зэв тӧдчана, мый 100 во сайын, Коми Республика чужан воӧ, вӧлі котыртӧма Войвыв научно-промыслӧвӧй экспедиция. Сылӧн туялӧмъясыс пуктісны подув Печораса из шом бассейнлысь из шом куйлӧдъяс перйӧмлы. 10 во мысти Войкытш сайын заводитісны перйыны из шом, вӧлі котыртӧма из шом отрасль.
«Миян республикалы из шом отрасльлӧн тӧдчанлуныс зэв ыджыд, - пасйис Коми Республикаса Юралысь. - Тані и кӧленаяслӧн история, из шом перйысь династияяс артман история, и страналӧн история. Воркутаса из шом перйысьяс пуктісны донъявны позьтӧм пай миянлысь регион сӧвмӧдӧмӧ.  Буретш воркутаса из шом вайис эз сӧмын слава, но и ыджыд ыштӧд миянлысь войвыв му промышленнӧя сӧвмӧдӧмын».
Бур уджысь да ыджыд петкӧдласъясысь, Коми Республикаӧс социальнӧй да экономика боксянь сӧвмӧдӧмӧ пай пуктӧмысь Владимир Уйба сетіс воркутаса из шом перйысьяслы канму наградаяс да «Коми Республикалы 100 во» юбилейнӧй медальяс. 
Тайӧ тӧдчана лунӧ Воркуталы сетісны Коми Республикаса Веськӧдлан котырсянь 50 миллион шайт вылӧ сертификат. Тайӧ сьӧмсӧ видзасны муниципальнӧй юкӧн мичмӧдӧм-бурмӧдӧм вылӧ. Воркутаса мэр Ярослав Шапошниковлы сертификатсӧ сетіс регионлӧн Веськӧдлан котырса вице-премьер Галина Габушева.
Тайӧ жӧ луннас Веськӧдлан котырса делегация Владимир Уйбалӧн юрнуӧдӧм улын пуктіс дзоридзьяс «Войвыв» шахтаса шахтёръяслӧн да горноспасательяслӧн паметьлы сиӧм мемориал дорӧ.
Коми Республикаса Юралысьлӧн Воркутаӧ удж серти ветлігӧн мероприятиеясӧ пырӧдчисны Федеральнӧй Собраниелӧн Каналан Думаса депутат Ольга Савастьянова, Коми Республикалӧн Каналан Сӧветса депутат Руслан Магомедов, республикаса министерствоясӧн да ведомствоясӧн веськӧдлысьяс.
Моз тӧлысь 30 лунӧ Веськӧдлан котырса делегация волас удж серти Инта карӧ.
***Россия Федерацияса энергетика министерстволӧн тшӧктӧдӧн бур уджысь, ыджыд петкӧдласъясысь «Шахтёрлӧн слава» 3 степеня отличие пас сетӧма:
Сергей Петрович Бондарьлы – «Комсомольскӧй шахтаын» из шом перъян 9 №-а участокса начальниклы;
Валерий Викторович Вернигоралы – «Комсомольскӧй шахтаын» из шом перъян 6 №-а участокса весалан забойын горнорабочӧйлы;
Игорь Николаевич Шурыгинлы – «Воркутаса шахтаын» шахта пытшкӧсса транспорт участокса начальникӧс вежысьлы;
«Шахтёрлӧн слава» 2 степеня отличие пас сетӧма:
Василий Алексеевич Остапюклы – «Воркутаса шахтаын» из шом перъян 9 №-а участокын мупытшса электрослесарлы; 
Геннадий Степанович Слободянлы – «Воргашорса шахта» аэрологическӧя видзчысян, тӧлӧдан да лёк суӧмысь видзчысян участокса электрослесарлы, дежурнӧй да оборудование дзоньталысь слесарлы;
«Уджвывса слава» 3 степеня медаль сетӧма
Наталья Ивановна Рудяклы – «Заполярнӧй шахтаын» стационарнӧй установкаяс участокын лэптан машинаса машинистлы;
Коми Республикаса Юралысьлӧн тшӧктӧмӧн Коми Республикаӧс социальнӧй да экономика боксянь сӧвмӧдӧмӧ пай пуктӧмысь «Коми Республикалы 100 во» юбилейнӧй медаль сетӧма:
Рифкат Ахметович Абдрахимовлы – «Комсомольскӧй шахтаын» из шом перъян 6 №-а участокса горнӧй выемочнӧй машинаясса машинистлы;
Салих Вагизович Билаловлы – Воркута карса ветеранъяслӧн Ӧтйӧза организацияӧн веськӧдлысьӧс вежысьлы, «Шахтёрлӧн слава» пасъяслӧн кавалерлы – 2 да 3 степеньяса, боевӧй тышъясса ветеранлы;
Надежда Никифоровна Васенковалы – «Печораса из шом бурмӧдан шӧр фабрика» «Воркутаса шахтаын» из шом бурмӧдан фабрикаын конвейерса машинистлы;
Владимир Иванович Дубиналы – «Воркутаса шахтаын» связь автоматизируйтан да электрооборудование дзоньталан участокын мупытшса электрослесарлы;
Сергей Иванович Криворучколы – «Воркутаса шахтаын» связь автоматизируйтан да электрооборудование дзоньталан участокса электрослесарлы, дежурнӧй да оборудование дзоньталысь слесарлы.
29.08.2021
Владимир Уйба поблагодарил шахтёров Воркуты за героический труд и вклад в развитие Республики Коми
Сегодня, 29 августа, в рамках рабочей поездки в Воркуту Глава Республики Коми принял участие в торжественном собрании, посвящённом дню работников угольной промышленности.
Владимир Уйба отметил, что для него – большая честь быть в День шахтёра вместе с воркутинцами. Глубоко символично, что 100 лет назад – в год, когда образовалась Республика Коми, была организована Северная научно-промысловая экспедиция, исследования которой положили начало освоению месторождений каменных углей Печорского угольного бассейна. Спустя 10 лет в Заполярье начали добывать уголь, была образована угольная отрасль.
«Угольная промышленность для нашей республики имеет колоссальное значение, - подчеркнул Глава Республики Коми. – Здесь и история поколений, которая привела в отрасль шахтёрские династии. И история нашей страны. Шахтёры Воркуты внесли неоценимый вклад в развитие нашего региона. Именно воркутинский уголь принёс не только славу, но и дал мощный импульс промышленному развитию нашего северного края».
За добросовестный труд и высокие личные показатели, за вклад в социально-экономическое развитие Республики Коми Владимир Уйба вручил воркутинским шахтёрам государственные награды и юбилейные медали «В память о столетии Республики Коми».
В этот знаменательный день Воркута получила от Правительства Республики Коми сертификат на 50 миллионов рублей, которые будут направлены на благоустройство муниципального образования. Сертификат мэру Воркуты Ярославу Шапошникову вручила вице-премьер регионального Правительства Галина Габушева.
Ранее в этот же день правительственная делегация во главе с Владимиром Уйба возложила цветы к Мемориалу памяти шахтёров и горноспасателей шахты «Северная».
В мероприятиях рабочей поездки Главы Республики Коми в Воркуту приняли участие депутат Государственной Думы Федерального Собрания России Ольга Савастьянова, депутат Государственного Совета Республики Коми Руслан Магомедов, руководители республиканских министерств и ведомств.
30 августа правительственная делегация посетит с рабочим визитом городу Инту.
*** Приказом Министерства энергетики Российской Федерации за добросовестный труд, высокие личные показатели знаком отличия «Шахтёрская слава» 3 степени награждены:
Бондарь Сергей Петрович - начальник участка по добыче угля № 9 «Шахты Комсомольская»;
Вернигора Валерий Викторович - горнорабочий очистного забоя участок по добыче угля № 6 «Шахты Комсомольская»;
Шурыгин Игорь Николаевич - заместитель начальника участка внутришахтного транспорта «Шахты Воркутинская»;
знаком отличия «Шахтёрская слава» 2 степени награждены:
Остапюк Василий Алексеевич - электрослесарь подземный участка по добыче угля №9 «Шахты Воркутинская»;
Слободян Геннадий Степанович - электрослесарь, слесарь дежурный и по ремонту оборудования участка аэрологической безопасности, вентиляций и техники безопасности «Шахты Воргашорская»;
медалью «Трудовая слава» 3 степени награждена
Рудяк Наталья Ивановна - машинист подъёмной машины участка стационарных установок «Шахты Заполярная».
Распоряжением Главы Республики Коми за вклад в социально-экономическое развитие Республики Коми юбилейной медалью «В память 100-летия Республики Коми» награждены:
Абдрахимов Рифкат Ахметович - машинист горных выемочных машин Участка по добыче угля № 6 «Шахты Комсомольская»;
Билалов Салих Вагизович - заместитель председателя Общественной организации ветеранов г. Воркуты, кавалер Знаков «Шахтерская Слава» - 2 и 3 степеней, ветеран боевых действий;
Васенкова Надежда Никифоровна - машинист конвейера угольно обогатительной фабрики «Шахты Воркутинская» «Печорская центральная обогатительная фабрика»;
Дубина Владимир Иванович - электрослесарь подземный участка автоматизации связи и ремонта электрооборудования «Шахты Воркутинская»;
Криворучко Сергей Иванович - электрослесарь, слесарь дежурный и по ремонту оборудования участка автоматизации связи и ремонта электрооборудования «Шахты Воркутинская». 
